
RPK 532 - PERANCANGAN PEMBANGUNAN

Masa : (3 jam)

Sila pastikan bahawa kertas peperiksaan ini mengandungi’DUA muka surat
yang tercetak sebelum anda memulakan peperiksaan ini.

Jawab EMPAT soalan sahaja.

1.

Sekelompok ahli ekonomi neoklasikal berpendapat pembangunan yang
tidak seimbang disesebuah wilayah atau negara, lama-kelamaan akan
menjadi seimbang melalui proses ‘“convergence". Myrdal pula
berpendapat, ketidakseimbangan ini akan menjurus kepada
ketidaksetaraan yang lebih luas (“divergence"). Pada pendapat anda,
proses yang mana satukah yang lebih mirip kepada pembangunan yang
dilalui oleh Malaysia. Huraikan sebab-sebab anda berkata demikian.

(25 markah)

Sebagai seorang perancang yang dedikasi dan beretika tinggi,
bagaimanakah anda mentakritkan “pembangunan“. Apakah kriteria yang
anda gunakan untuk takrifan ini. Siapakah yang mendapat manfaat
daripada pembangunan ini dan apakah "kos" yang terlibat.

(25 markah)

Friedmann, dalam "Planning in the Public Domain" telah
mengenalpasti tiga (3) sebab kepada krisis dalam perancangan :

a. Krisis dalam pengetahuan;
b. Ketidakstabilan alam sekitar dan
C. Masalah-masalah "baru” dalam perancangan.

Huraikan apakah yang dimaksudkan oleh Friedmann dengan TIGA
penyebab krisis ini.

(25 markah)

Dalam pengurusan pembangunan, seringkali manfaat sesuatu projek
tidak sampai kepada kumpulan sasaran dan manfaat ini juga sukar
dipanjangkan melebihi jangka hayat projek - itu = sendiri.  C. Dennis
mencadangkan 2 sebab kemungkinan: a) amalan perancangan
dan  pengurusan projek, atau - b) faktor-faktor luaran seperti
persekitaran ekonomi dan sosial. Nyatakan secara terperinci apakah
faktor-faktor luaran ini dan bagaimanakah faktor-faktor ini boleh
disepadukan dalam peringkat perancangan projek.

(25 markah)

Hirschman berpendapat kedua-dua kesan penyebaran dan pengutuban
akan berlaku samada di peringkat wilayah atau antarabangsa. Walau
bagaimanapun, dalam jangka masa yang panjang, kesan penyebaran
“akan lebih ketara dan dominan. Bincangkan apakah prasyarat yang
perlu ada sebelum kesan penyebaran dapat dimanfaati sepenuhnya.

(25 markah)

